
Það má með sanni segja að tíminn 

fljúgi áfram og senn kemur fyrsti 

sumardagur.  Undanfarnar vikur og 

misseri hafa verið annasamar og 

börnin hafa haft margt fyrir stafni í 

náminu.  Þorraþemavinna og þorra-

hátíðin tókst afar vel og var hrein 

unun að fylgjast með nemendum í 

því starfi.  Árshátíðir nemenda fóru 

fram á fimmtudag og föstudag í 

liðinni viku.  Nemendur í 8. - 10. 

bekk hófu daginn með hinum ár-

legu Smáraleikum í Fífunni.  Þar er 

keppt í fjölbreyttum greinum sem 

reyna á nemendur á margvíslegan 

hátt s.s. eins og á styrk, liðleika, 

samvinnuhæfni og hyggjuvit.  Um 

kvöldið var svo glæsileg árshátíð þar 

sem þemað var japanskt.  Þess ber 

að geta að nemendur ákváðu að láta 

500 kr. af hverjum seldum miĤa 

renna til styrktar uppbyggingunni í 

Japan vegna hinna hörmulegu 

náttúruhamfara sem þar riðu yfir 

fyrr í vetur.  Virklega fallega hugsað 

hjá nemendum og í anda þeirrar 

áherslu sem við viljum leggja á 

mannrækt og alheimsvitund í 

skólastarfinu.  

Nemendur í 1. - 7. bekk gerðu sér 

glaðan dag á föstudaginn.   

Fjölbreytt skemmtiatriði voru á 

árshátíð yngstu nemendanna og 

afar gaman var að fá tækifæri til að 

fylgjast með þessum hæfileikaríku 

börnum sem sungu, dönsuðu og 

léku af list.  Nemendur í 5. - 7. 

bekk spiluðu bingó og fóru í dansð 

og leikjakeppni svo eitthvað sé 

nefnt.  Allir nemendur á báðum 

stigum voru svo leystir út með litlu 

páskaeggi áður en þeir héldu heim 

á leið í páskaleyfið. 

Á laugardaginn var svo páskabingó 

Foreldrafélags Smáraskóla haldið 

og var aðsóknin með eindæmum 

góð og afar skemmtileg stemming 

myndaðist í smekkfullum sal 

skólans.  Varlega áætlað er að 150 

- 200 manns hafi tekið þátt í 

þessari 

skemmtilegu stund.  

Nemendur í 10. bekk ásamt 

foreldrum seldu veitingar á vægu 

verði sem fjáröflun fyrir útskriftar-

ferð sína í vor.  Stóðu þau sig vel og 

hafa örugglega fengið góða inn-

komu sem mun nýtast vel til 

fararinnar.      

Þegar þessar línur eru ritaðar er 

hafið páskaleyfi.  Kennsla hefst 

aftur samkvæmt stundaskrá 

þriðjudaginn 26. apríl.  Undir-

ritaður óskar ykkur og fjölskyldum 

ykkar gleðilegs sumars og gleði- 

legrar páskahátíðar 

 

Með góðri páskað og sumarkveðju,  

Friðþjófur Helgi  

 

Kæru foreldrar/forráðamenn 

Dagur umhverfsins er haldinn 25. 

apríl ár hvert, en þann dag árið 

1762 fÞddist Sveinn P§lsson, fyrsti 

íslenski náttúrufræðingurinn.   

Árið 2011 er ár skóga samkvæmt 

ákvörðun allsherjarþings 

Sameinuðu þjóðanna.  Í ljósi þess 

er Dagur umhverfisins að þessu 

sinni tileinkaður skógum.   

Umhverfis- og samgöngunefnd 

Kópavogs og grunnskóladeild 

Kópavogs hvetja skóla til að nýta 

dagana 27. ð 29. apríl til að 

vinna að umhverfismálum, 

sinna útikennslu og þá sér-

staklega fjalla um gróður og skóga.   

Í Kópavogi verður eftirtalið í boði 

fyrir börn og fullorðna í tilefni af 

Degi umhverfisins:   

Annars vegar bjóða Skógræktar-

félag Kópavogs og Kópavogsbær 

upp á skógar- og fjölskyldugöngu 

þann 28. apríl kl. 17:00.    

Hins vegar verður Skógræktarfélag 

Kópavogs einnig með sérstaka 

umhverfisfræðslu fyrir grunnskóla-

börn í Guðmundarlundi dagana 

27. ð 29. apr²l.   

Munu margir grunnskólar eflaust 

nýta sér það góða boð.     

 

 

 

 

 

 

Dagur umhverfisins  

Gleðilega páska!  



Breytingar á starfsmannahópnum 

Í byrjun árs varð ljóst að Hugo sál-

fræðingur yrði að draga úr vinnu 

vegna illvígra veikinda sem hann er 

að glíma við.  Var það okkur öllum 

áfall og óskum við þess að honum 

farnist vel í glímunni við þessi 

erfiðu veikindi.  Í hans stað kom til 

starfa fram á vor Brynjólfur G. 

Brynjólfsson sálfræðingur.  

Brynjólfur hefur áralanga starfs-

reynslu sem skólasálfræðingur.   

Brynjólfur er við þriðjudögum í 

vor.  Hægt er að ná sambandi við 

hann í gegnum netfangið 

brynjolfur@kopavogur.is    

Sigurþór Ómarsson húsvörður 

skólans mun láta af störfum nú í 

sumar og verður staða hans auglýst  

í byrjun maí.  Eins verða breyt-

ingar í skólaliðahópnum en þar 

eru m.a. starfsmenn að fara í 

meira nám.   

 

Skólaráð Smáraskóla  

Síðasti fundur skólaráðs nú fyrir 

páskaleyfi var haldinn þann 12. 

apríl síðastliðinn.  Var það einnig 

samráðsfundur með fulltrúum úr 

stjórn foreldrafélagsins, forstöðu-

manni Þebu og stjórnendum 

skólans.  Á fundinum var m.a. 

samþykkt skóladagatal 2011 - 

2012, rætt um og samþykkt að 

halda sameiginlega sumarhátíð 

skólans og foreldrafélagsins þann 

1. júní næstkomandi og fleira.  

Allar fundargerðir og skyggnur frá  

fundum skólaráðs eru aðgengilegar 

á vefnum okkar.  Bæði undir  

Tilkynningum á forsíðunni sem og 

undir hlekknum Skólinn/

Skólasamfélagið/skólaráð 2009-

2011.  

    

Fréttir úr skólastarfinu    

Eins og ég gat um í pistli mínum í 

desember var fjárhagsáætlun Kópa-

vogs fyrir fjárhagsárið 2011 

samþykkt skömmu fyrir jól.  Þar er 

gert ráð fyrir frekari hagræðingu í 

skólakerfinu sem og hækkun á 

þjónustugjöldum sem foreldrar hér 

í Kópavogi urðu áþreifanlega varir 

við í upphafi nýs árs er greiðslu-

seðlar fyrir dvöl nemenda í 

Dægradvölum og mataráskrift 

bárust þeim.  Allt var þetta unnið 

undir mikilli pressu og þótti for-

svarsmönnum í stjórnkerfi Kópa-

vogs leitt að ekki hefði verið betur 

staðið að kynningu á þessum 

gjaldskrárhækkunum.   

Verðskrá vegna dvalar í dægradvöl 

hækkaði og verð á hverja máltíð 

hækkaði úr 320 kr. í 350 kr.   

Það ber að taka fram að öll þessi 

vinna var unnin á þverpólitískum 

grunni og með aðkomu skólastjór-

nenda þegar kom að útfærslu 

hennar.  Mikil áhersla var á að 

verja úthlutun almenns 

kennslutímamagns sem og úthlutun 

tíma til sérkennslu.  Tókst það og 

þrátt fyrir sparnað hér þá erum við 

ekki að ganga eins langt og mörg af 

nágrannasveitarfélögum okkar.   

Hvað varðar hægræðingarkröfur á 

Menntasviðið og skólanna þá 

snerta þær eftirfarandi þætti í 

skólastarfinu.   

Frímínútna- og hádegisgæsla. 

Á að spara um samtals 15.000.000 

á þeim lið í skólunum.  Þýðir 

fækkun hjá okkur um nokkra tíma 

en við teljum okkur geta haldið úti 

góðri gæslu án þess að það þýði 

miklar breytingar á fyrirkomulagi 

eða umfangi hennar.   

Húsverðir og matráðar starfs- 

manna 

Verið að skoða möguleikann á því 

að húsverðir taki að sér fleiri verk-

efni t.d. verkefni á leiksskólunum í 

hverfinu.   

Fækkað verður um 1/2 stöðugildi 

matráða starfsmanna.  Vorum við 

undir það búin og þurfum því ekki 

að gera breytingar vegna þess.   

 

Skólaliðar 

Reiknireglu úthlutunar er breytt.  

Skólarnir fá eitt stöðugildi miðað 

við hverja 1250fm og eitt stöðu-

gildi miðað við hverja 125 

nemendur.  Hjá okkur þýðir það 

að við fáum úthlutað 7,3 stöðu-

gildum í stað 8,3 fyrir breytingu.  

Breytingin tók gildi frá og með 1. 

apríl síðastliðinn.   

Vorum við einnig undir þetta búin 

með breytingum fyrr á þessu skóla-

ári.  Þurfum við því m.a. ekki að 

segja upp vegna þessarar 

hagræðingarkröfu.   

Skólanefnd  

Fækkun funda úr 21 í 17 á ári. 

Einnig er nefndarmönnum 

fækkað.  Það þýðir talsverðan 

sparnað og sýnir vel forgangsröðun 

bæjaryfirvalda og vilja þeirra til að 

verja kennsluþáttinn með öllum 

tiltækum ráðum.    

Nánar er hægt að sjá umfjöllun um 

þetta í gögnum frá skólaráðsfundi 

þann 15. febrúar síðastliðinn.  Á 

heimsíðunni undir Tilkynningar § 

forsíðunni má nálgast bæði fundar-

gerð og skyggnur frá fundinum 

með þessum upplýsingum.   

Fjárhagsáætlun 2011 - hagræðing í skólum bæjarins   

mailto:brynjolfur@kopavogur.is


PISA 2009  

Nú liggja fyrir niðurstöður PISA 

könnunar vorið 2009.   PISA eða 

Programme for International 

Student Assessment er alþjóðleg 

könnun á þekkingu og hæfni 15 ára 

nemenda, sem endurtekin er á 

þriggja ára fresti.  Könnunin metur 

hve vel 15 ára ungmenni eru undir-

búin fyrir þátttöku í nútímasamfélagi 

við lok skyldunáms.  PISA er 

víðtæk og nákvæm rannsókn þar 

sem lesskilningur og læsi nemenda 

er metið og að auki aflað bakgrunn-

supplýsinga um nemendur og fjöl-

skyldur þeirra sem hjálpar til við að 

útskýra ólíka námsfærni. 

Rannsóknin beinist að því að fylgjast 

með og meta frammistöðu 15 ára 

nemenda við lok grunnskólans í 

nokkrum lykilgreinum, sem eru 

lestur, stærðfræði og náttúrufræði.   

Þátttakendur á Íslandi árið 2009 

voru 15 ára nemendur (fæddir 

1993).  Alls t·ku Ĩ§tt 3.950 

nemendur í 144 skólum.  Í Smára-

skóla voru 36 nemendur sem tóku 

þátt.  Alls voru 52 nemendur í 

þessum árgangi hér í skólanum.  

Þátttökuhlutfallið var því 69%.   

Það verður að segjast eins og er að 

frammistaða okkar nemenda var 

slök í þessari rannsókn ef miðað er 

við næsta nágrenni okkar hér á 

höfuðborgarsvæðinu.  Niður-

stöðurnar eru birtar í skýrslu sem 

finna má á heimsíðu skólans undir 

hlekknum www.smaraskoli.is/

skolasamfelagið/pisa 2009.  

Ég hef haft samband við Náms-

matsstofnun til að fá nánari 

greiningu á niðurstöðunum og 

vinna er því hafin hér í skólanum 

við að leggja grunn að því að gera 

mun betur þegar næsta PISA 

rannsókn verður lögð fyrir 

nemendur skólans vorið 2012.   

Áhughvöt nemenda þ.e. vilji til að 

standa sig vel í könnun sem þessari 

skiptir miklu máli og getur haft 

veruleg áhrif á niðurstöðurnar.  Það 

er einn af þeim þáttum sem skólinn 

þarf að vinna að áður en könnunin 

verður lögð fyrir næst.   

Undanfarin ár hefur nemendum 

fækkað talsvert í Smáraskóla.  Stórir 

árgangar hafa útskrifast úr skólanum 

en talsvert fámennari hópar innritast.  

Hverfið hefur í þeim skilningi verið 

að eldast hratt. 

Tímaúthlutun til kennslu er háð 

nemendafjölda og færri nemendur 

þýða að við verðum að draga saman í 

starfsmannahaldi.  Á milli áranna 

2010 og 2011 fÞkkar ¼thlutuĤum 

tímum til okkar um rúmlega 80.  

Það eru um 3 kennarastöður.  Við 

þurfum að laga okkur að þessu og 

hefir sú vinna gengið ágætlega.  Í 

byrjun maí mun endanleg kennara-

skipan fyrir skólaárið 2011 - 2012 

liggja fyrir.         

Hér að neðan má sjá áætlun um 

þróun nemendafjölda í Smáraskóla 

fram til skólaársins 2015 ð 2016. 

Til hliðar við súlurnar yfir heildar-

nemendafjölda þessi ár eru lægri 

súlur sem sýna áætlun um fjölda ný-

nema í 1. bekk.  

 

 

  

 

Þróun nemendafjölda í Smáraskóla og tímaúthlutun 

http://www.smaraskoli.is/skolasamfelagið/pisa%202009
http://www.smaraskoli.is/skolasamfelagið/pisa%202009


Fimmtudaginn 17. mars voru 

fræðslufundir fyrir nemendur og 

foreldra í Smáraskóla um skaðsemi 

fíkniefna.  Fundurinn var á vegum 

Maríta á Íslandi sem hefur áralanga 

reynslu af því að fræða nemendur 

og foreldra um skaðsemi fíkni-

efna.   

Magnús Stefánsson forvarnar-

fulltrúi hitti nemendur í 8. ð 10. 

bekk um morguninn og foreldra 

þeirra um kvöldið.  Nemendur 

voru áhugasamir og heilmiklar um-

ræður sköpuðust í kjölfar sýningar 

á myndefni því og viðtölum sem 

þeim var sýnt.  

 

Foreldrafræðslan hentar vel sem 

tæki til að auðvelda uppalendum 

umræður um ábyrgan lífsstíl og 

gefur nýja nálgun í þeim efnum 

gegnum þriðja aðila.  Á 

foreldrafundinum var m.a. lögð 

áhersla á að foreldrar og forráða-

menn geri sér grein fyrir: 

 - íslenskum veruleika í heimi 

fíkniefnanna 

 - hvaða hætta steðjar að börnum 

þeirra í þeim efnum 

 - áhrifamætti auglýsinga á unglinga 

 - óbeinum áróðri fjölmiðla 

 - mikilvægi leiðsagnar í mótun 

lífsgilda barna sinna 

 - að sterkustu forvarnirnar koma 

heiman að  

Það er ljóst að m.a. vegna 

efnahagsástandsins sem nú ríkir 

aukast hætturnar sem ungmenni og 

foreldrar þeirra þurfa hugsanlega 

að takast á við.  Og vísbendingar 

eru um það að neysla ungmenna 

sérstaklega á framhaldsskólaaldri 

hafi verið að aukast umtalsvert á 

síðustu misserum.  Það er því afar 

brýnt að við höldum vöku okkar í 

þessu efni.   

Verum þess minnug að innihalds-

rík samvera og góð samskipti 

foreldra með börnum og 

unglingum getur skipt sköpum í 

baráttunni gegn fíkniefnavánni.   

Forvarnarfræðsla - Hættu áður en þú byrjar! 

Þorrþema og þorrahátíð tókst afar 

vel.  Nemendur voru iðnir og 

áhugasamir við vinnu sína og af-

raksturinn var glæsilegur.   

Yfirskriftin þetta árið var íslenskir 

þjóðhættir fyrr og nú.  

Nemendur á yngsta stigi unnu að 

margvíslegum verkefnum á árganga

- og bekkjargrunni:   

1. bekkur:  L²fiĤ fyrr og n¼.  (m.a. 

húsakynni)  

2. bekkur:  Menntun til munns og 

handa.  Kennsla fyrr og nú.  

3. bekkur:  Fjºlskyldan fyrr og n¼ 

(fjºlskyldustÞrĤir, fatnaĤur, fata-

gerð og hreinlæti).  

4. bekkur:  Eldh¼s fyrr og n¼ ð 

matarmenning.     

Nemendur á mið- og elsta stigi 

völdu sér smiðjur og fengust við 

margvíslega og mismunandi 

hluti.  Sem dæmi má nefna að 

nemendur skoðuðu híbýli til 

forna, eldhús, farartæki, rúnir og 

galdra, sláturgerð, fengust við 

tónlist og þjóðlagasöng og svo  

mætti áfram telja.  Einnig voru 

bæði víkinga- og kvikmyndasmiðja 

í gangi.    

Axel og hans fólk hjá fyrirtækinu 

Skólamat átti heiðurinn af 

þorrasmakkinu sem rann ljúlega 

niður.  Að ógleymdu slátrinu sem 

elstu nemendur skólans útbjuggu 

og buðu gestum og gangandi að 

smakka.  Það var afar ljúfengt :)    

 

            

Þorraþema og þorrahátíð  



Tvö lið frá Smáraskóla tóku þátt í 

Íslandsmóti barnaskólasveita  

(1. - 7. bekk) ² Rimask·la n¼ ² 

byrjun þessa mánaðar. Þetta voru 

allt í allt 10 krakkar og stóðu þau 

sig með miklum sóma.  

A-lið Smáraskóla gerði sér lítið 

fyrir og náði 5. sætinu (af 41 

sveitum!) með 22 vinninga af 36 

mögulegum. Sveitin var jöfn A-liði 

Salaskóla, en Salaskóli hefur 

undanfarin ár verið í efstu sætum 

þessarar keppni. En það var Rima-

skóli sem vann með 34 vinninga.  

A-lið Smáraskóla var skipað þeim 

Arnari Geir, Gísla Þór (báðir úr 7. 

bekk), bræðrunum Bárði Erni og 

Birni Hólm (úr 5. bekk). 

Vel að verki staðið hjá okkar 

efnilegu skákkrökkum :)    

 

En það er ekki einungis í skákinni 

sem börnin okkar eru að standa 

sig vel.  Því nemendur í 7. bekk 

tóku þátt í Kópavogsmótinu ² fót-

bolta Ĩann 22. febr¼ar s²Ĥast-

liðinn.  Mótið var haldið í Fífunni 

og tóku allir grunnskólar í Kópa-

vogi þátt og sendu lið úr 7. 

bekk.   Keppnin var æsispennandi 

og endaði með því að drengjalið 

Smáraskóla bar sigur úr býtum og 

eftir vítaspyrnukeppni sigraði 

stúlknalið Smáraskóla líka sína 

andstæðinga.  Við hér í skólanum 

fengum því tvo bikara í hús og 

erum afar stolt af þessum miklu 

íþróttahetjum sem við eigum hér í 

skólanum. 

Hér fyrir neðan má sjá mynd af 

sigurreifum nemendum 7. bekkjar 

sem og einbeittum skákkempum í 

A-sveitinni.     

 

Til hamingju krakkar! 

Íþróttaafrek nemenda í Smáraskóla 




